
ASSOCIACHON VAUDOISE DAI Z'AMI DAO PATOIS

L'è lo deçando 4 d'avrf 1987 que
'nna treinta de meimbro se sant
retrovâ âo Café Central à Fey po la

tenâbllia statutéra. Dâi bon voeux
l'ant ètâ einvouyî à M. F. Jaun de
Rodzemont et à M. Ami-Louis
Cheval ley de Pouâidâo que passant
pè l'hèpetau. M. Maurice Bossard, lo
presideint dâo Djuri, a balyî la me-
dâlye Kissling âo premi pri dâo concoû

: Mme Madeleine Porchet de

Corcaile-lo-Dzorat, pu on second pri : à Mme Madeleine Leresche,
Pully, et lo trâsiémo à M. Ami Reymond qu'è à l'hèpetau à Tiully du
bin quauque z'annâïe.

L'Amicâla dâi patoisan de Savegny,
Forî et einveron l'è à but d'inaugurâ on bî drapeau, qu'a ètâ balyî
pè n'on meimbro, lo 23 de mai 1987 et l'Association vaudoise sarà
la marraine avoué la società dâo costumo vaudois "Lè z'Amouèrâo"
de Pouâidâo. Sta fîta se farà âo Forum de Savegny du 10.15 h. lo
matin. On bon frecot, 'nna fina gotta, dâi bonbenissè, dâi production,

quauque discoû, lâi arâ tot cein que faut po fraternisa. Po lè

dzein que sant pas meimbro, faut compta avoué fr. 15.- po lodînâ,
lo vin et lo café.

Po quant à la salyâite de djuin 1987,
l'è l'ami Tessot d'Ullon que s'ein otiupe. L'è quiestion de veseta lo
tsatî d''Alyo yô se catse lo musée dâo vin, pu lè Salines de Bex.

Tant qu'âo tiu de la vêprâ tî lè z'ami
que Tant à tieu de mantenî lo patois se sant redzoyî ein tsanteint et
ein conteint dâi galése z'histoire et dâi gandoise.

M.-L. G.

